
IZVJEŠTAJ O SEMINARU

SPECIJALISTIČKA OBUKA ZA TUŽIOCE

Organizovani i privredni kriminal, 10.-11- maJ 2017., Ilidža

Na Ilidži, u hotelu „Crystal“, u periodu od 10.-11. maja 2017. godine, održana je specijalistička obuka za tužioce iz oblasti organizovanog i privrednog kriminala. Radi se o specijalističkoj obuci koja je započeta još 2016. godine, koja se implementira kroz Projekat „Jačanje tužilačkih kapaciteta u sistemu krivičnog pravosuđa“. Ovaj seminar pored ovog projekta podržao je i USAID Projekat pravosuđa u BiH.

Obuci su prisustvovali već unaprijed delegirani tužioci svih nivoa tužilaštava entiteta, Brčko distrikta BiH, i Tužilaštva BiH, dok su edukatori su bili: Dženana Bešlija, pomoćnik načelnika Općine Vogošća, doc. dr Larisa Velić, zamjenica rukovoditeljice Projekta „Jačanje tužilačkih kapaciteta u sistemu krivičnog pravosuđa“, Ismet Šuškić, tužilac Tužilaštva BiH i dr Stefan Trunk, Šef odjela za organizovani i privredni kriminal Tužilaštva u Duisburgu, Njemačka.

Seminaru je prisustvovalo 11 tužilaca kantonalnih tužilaštava, 3 tužilaca Tužilaštva BiH, 5 tužilaca iz okružnih tužilaštava i 1 tužilac iz Brčko distrikta.

Teme koje su obrađene su: Zakon o stvarnim pravima/Raspolaganje poslovnim prostorima u vlasništvu općine; Aspekti primjene posebnih istražnih radnji u zemljama EU- Njemačka: Kada koristiti posebne istražne radnje/Planiranje: proaktivna istraga, tajne operacije i provokacije i postavljanje zamki; Pravila i pravni standardi koji važe za različite vrste dokaza odnosno aktivnosti na prikupljanju dokaza u predmetima privrednog i organizovanog kriminala; Procjena dokaza pribavljenih proaktivno ili pomoću tajnih operacija/ Primjeri presuda Evropskog suda za ljudska prava u vezi sa pribavljanjem i korištenjem različitih dokaza, sa fokusom na organizirani i privredni kriminal; Nadzor nad radom policije i istražitelja tokom početnih faza istrage u cilju osiguranja zakonitosti dokaza u predmetima organiziranog i privrednog kriminala - praktični izazovi i iskustva u BiH i Njemačkoj; Praćenje tokova novca (najbolje prakse EU); Dokazivanje umišljaja putem posebnih istražnih radnji – iskustva tužilaca i izazovi.

Seminar je ocijenjen dobrim ocjenama, a pogotovo izlaganje tužioca iz Njemačke, koje je bilo interaktivnog karaktera uz učešće domaćih  tužioca.

U Banjoj Luci, 15. 05. 2017. godine

Izvještaj sačinila:

Načelnik Sektora za stručno usavršavanje
Slađana Marić

______________

